                座右銘      陳淑伶2006/6/20
       我目前的座右銘是父母互我的（因為，有可能會出現復較好的）。
　　爸爸迭迭講：人生“莫計較、莫比較＂，媽媽希望我“毋通驕傲＂（驕者必敗），雖然爸爸嘛是會怨嘆，卻一直教育我“莫計較、莫比較＂，只有家己去體會，畢竟，爸爸看過的人情世事較濟，難免會安呢……
　　我對in講的話，迭迭想，若是抵著困難的時陣，事後，我攏加家己講：甭計較，因為腳若踜直，甚物攏無啊！有甚通計較～這是我家己想的。“人比人氣死人＂，“比較”愈濟，只有拍歹家己的身命，別人無一定佇邊歡喜，想想e…“甭計較、甭比較＂這六字真言，時常出現在我腦海（但是，有時嘛會未記）。
　　媽媽在咧看電視會雄雄加我講：毋通驕傲（有可能是某某節目又復乎阮媽想著這四字）；我知啊做人要謙虛，一直感覺家己有真濟事誌攏未曉，要去學，我若驕傲，應該無人會想卜教我。
　　謙虛互我成長，尤其是爸爸的六字真言，乎我想真開。家己想卜復加一個橫批：請、感恩、歹勢，來配合父母的真言。




